
298 நினைவு அலைகள்
திருவள்ளுவனையும் அவனது மாமாவையும் மாலையோடு அனுப்பினேன்.
துணிந்து சென்றான். கூச்சமின்றி மாலை சூட்டி ஜெஸ்ஸி ஒவன்ஸை வரவேற்றான்.
'இந்து’ நாளிதழின் விளையாட்டுப் பகுதியைச் சார்ந்த திரு குருமூர்த்தியும் கிறித்தவ வாலிபர் உடற்பயிற்சிக் கல்லூரியைக் சேர்ந்த, திருமதி. டெய்ஸி ஜோசப்பும் அவனுடன் இருந்து உதவினார்கள்.
மாலையை ஏற்றுக்கொண்ட, அவ் வீரர், திருவள்ளுவனைப் பார்த்து,
"நீ பள்ளிக்கூடம் செல்கிறாயா?” என்று கேட்டார்.
கிங் . ליל
ஆம, என்றான்.
“உங்கள் பள்ளிக்கூடத்திற்கு நான் வரலாமா?” என்று கேட்டார்.
"நன்றாக வரலாம், நான் அழைக்கிறேன். எப்போது
வரஇயலும்?” என்று பளிச்சென்று பதில் கூறினான் திருவள்ளுவன்.
வள்ளுவன் சொன்னதைக் கேட்டு, திகைத்துவிட்டார் அமெரிக்கர்.
அமெரிக்காவில் கறுப்பர்கள் நுழையக் கூடாத பள்ளிகளைக் கண்டவரல்லவா?
“உங்கள் பள்ளிக் கூடத் தலைமை ஆசிரியை அழைத்தால்
வருகிறேன்.”
“எங்கே தங்குகிறீர்கள்? எப்போது தொடர்பு கொள்ளலாம்?" என்று கேட்டுத் தெரிந்து கொண்டான்.
வள்ளுவன் பள்ளிக்குச் சென்றான்; தலைமை ஆசிரியை மறைத் தவத்திரு தமக்கை செலினிடம் நடந்தவற்றைக் கூறினான். ஜெஸ்ஸி ஒவன்ஸை அழைக்கும்படி வேண்டினான். தலைமை ஆசிரியை கண்டிக்கவில்லை; தண்டிக்கவில்லை.
மற்ற பள்ளிகளாக இருந்தால், மாணவனைத் தண்டித்திருக்கும் பேராசிரியர் அன்பழகனை, குன்றத்துார் உயர்நிலைப் பள்ளி இலக்கிய மன்றத்தில் பேசும்படி அழைத்ததற்காகக் திரு. பாலகிருஷ்ணனையும் - தலைமையாசிரியரையும் - என்னையும் குற்றஞ்சாட்ட முயன்றது நினைவுக்கு வருகிறது.

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.

